
Казан шәһәре Думасының

2024 елның 28 февралендәге 3-28 нче номерлы

карары

2023 ел өчен
Казан шәһәре Думасы эшчәнлеге турында 
хисап 
2023 ел өчен Казан шәһәре Думасы эшчәнлеге турында хисап Казан шәһәре муниципаль берәмлеге Уставы нигезендә депутатларга карап тикшерүгә тәкъдим ителә һәм «Россия Федерациясендә җирле үзидарә оештыруның гомуми принциплары турында»гы федераль закон һәм «Татарстан Республикасында җирле үзидарә турында»гы Татарстан Республикасы законы, Казан шәһәре муниципаль берәмлеге Уставы белән билгеләнгән компетенция һәм вәкаләтләр нигезендә гамәлгә ашырылган депутатлар эшчәнлеген чагылдыра.  
Казан шәһәре муниципаль берәмлеге Уставының Казан шәһәре Думасының Казан шәһәре халкы алдында хисап тотуы һәм алар контролендә булуы турындагы 24 статьясы нигезләмәләреннән чыгып, Казан шәһәре Думасы карар кабул итте: 
1. 2023 ел өчен Казан шәһәре Думасы эшчәнлеге турында хисапны (кушымта итеп бирелә) расларга.
2. Казан шәһәре Думасы депутатларына Казан шәһәре Думасы эшчәнлеге турында сайлаучыларга мәгълүмат җиткерү буенча округларда эшне дәвам итүне йөкләргә.
Шәһәр Мэры      








   И.Р.Метшин
Казан шәһәре Думасының 
2024 елның 28 февралендәге 3-28 номерлы карарына кушымта
2023 ел өчен 
Казан шәһәре Думасы эшчәнлеге турында 
хисап 
Казан шәһәре муниципаль берәмлеге Уставының Казан шәһәре Думасының Казан шәһәре халкы алдында хисап тотуы һәм алар контролендә булуы турындагы нигезләмәләренә таянып, депутатлар корпусы эшчәнлегендә дәвамлылыкны саклап, Шәһәр Думасы казанлыларга 2023 ел өчен үз эшчәнлеге турында хисап бирә. 
Шәһәр Думасында сәяси партияләрнең өч фракциясе формалашты: «ЕДИНАЯ РОССИЯ» (32 депутат), «СПРАВЕДЛИВАЯ РОССИЯ» (4 депутат) һәм «КПРФ» (4 депутат).
Казан шәһәре Думасы структурасында Президиум, җиде даими депутатлар комиссиясе, «Өмет-Надежда» хатын-кыз депутатлар төркеме, шулай ук район депутатлары төркемнәре булдырылды. 
Шәһәр Думасы, үз вәкаләтләре чикләрендә һәм дәвамчанлык принцибын саклап,  шәһәр халкы мәнфәгатьләрендә эзлекле һәм принципиаль  эш алып бара. 
Барлык фракция депутатлары дәрәҗәара хезмәттәшлек турындагы килешүләрне гамәлгә ашыру кысаларында Татарстан Республикасы Дәүләт Советы һәм Россия Федерациясе Федераль Җыены Дәүләт Думасы депутатлары белән берлектә шәһәрне, аның инфраструктурасын үстерү һәм шәһәр проблемаларын хәл итүгә өстәмә акча җәлеп итү мәсьәләләрен хәл итүдә катнаша.  
Казан шәһәре Думасының эш нигезен Шәһәр Думасы кабул иткән карарларны һәм Казан шәһәре Башкарма комитетының шәһәр хуҗалыгына кагылышлы мәсьәләләрне хәл итү эшчәнлеген контрольдә тоту буенча даими комиссияләр эшчәнлеге тәшкил итә.
Шәһәр Думасы тарафыннан карап тикшерүгә кертелә торган барлык мәсьәләләр буенча даими комиссияләр утырышларында мәҗбүри рәвештә фикер алышулар үткәрелде, депутатлар округларда сайлаучылар белән алдан очрашты, мәсьәләләрне хәл итүгә экспертлар, галим-белгечләр җәлеп ителде.
Даими комиссияләр һәм Шәһәр Думасы тарафыннан карап тикшерүгә кертелә торган мәсьәләләрне тирәнрәк өйрәнү максатыннан эшче төркемнәр төзелде, тикшерүләр һәм объектларга чыгулар оештырылды. Узган ел даими комиссияләр 82 утырыш (2022 ел – 79) уздырды, аларда 171 мәсьәлә (2022 ел – 168) карап тикшерелде.
Шул рәвешчә, 2023 елда сессияләрдә һәм даими комиссия утырышларында карап тикшерү өчен мәсьәләләр әзерләгәндә депутатларның шәһәр, коммуналь хуҗалык объектларына баруы оештырылды һәм шәһәр халкы, учреждение җитәкчеләре белән булган проблемалар турында фикер алышулар узды.
Депутатлар түбәндәге юнәлешләр буенча эшләде.
Социаль-икътисади үсеш, муниципаль милек белән идарә итү 
һәм аннан файдалану 
Эшнең төп юнәлеше – Казан шәһәре Башкарма комитетының социаль-икътисади үсеш, муниципаль милек белән идарә итү, кече һәм урта бизнеска ярдәм итү, шәһәрнең туристлык потенциалын арттыру өлкәсендәге эшчәнлегендә катнашу һәм аны контрольдә тоту.
Казан шәһәрен социаль-икътисади яктан үстерү стратегиясен (алга таба – Стратегия) гамәлгә ашыру мәсьәләсе элеккечә төп мәсьәләләрнең берсе булып калды.

2021 елда Стратегиягә федераль дәрәҗәдәге стратегик үзгәрешләр: 2030 елга кадәрге чорда Россияне үстерүнең милли максатлары турында Россия Президенты Указы, халыкның мәшгульлеген һәм керемнәрен торгызуны, икътисадны үстерүне һәм озак вакытлы үзгәрешләрне тәэмин итә торган гомуммилли гамәлләр планы кабул ителү, 2024 елга кадәрге чорга һәм 2030 елга кадәрге план чорына милли максатларга ирешү буенча бердәм план әзерләнү белән нигезләнгән үзгәрешләр кертелде.
Казан шәһәре Думасының кабул ителгән карарын үтәү йөзеннән Казан шәһәре Башкарма комитеты Стратегияне гамәлгә ашыру буенча чаралар планын актуальләштерде. План нигезендә депутатлар халыкның тормыш сыйфатын билгеләүче максатчан юнәлешләрнең үтәлешенә системалы анализ үткәрде.
Казан шәһәрендә кече һәм урта эшмәкәрлеккә ярдәм итү һәм аны үстерү мәсьәләләрен карап тикшерү эше дәвам иттерелде.
Казан шәһәрендә 82 меңнән артык кече һәм урта бизнес предприятиесе  эшчәнлек алып бара. 
Кече һәм урта эшмәкәрлек белән шөгыльләнүчеләр саны 380500 кешене тәшкил итә. 
Казан шәһәренең кече бизнесы – эчке территориаль продуктның 42 проценты, шәһәрдәге барлык эшләүче халыкның өчтән бере һәм шәһәр бюджетына салым керемнәренең яртысы диярлек (42,1 %). 
2023 елда кече һәм урта бизнес субъектларыннан шәһәр казнасына кергән салым суммасы 8,0 млрд сумнан артып китте, бу – узган ел дәрәҗәсеннән 8 процентка артык.
Кече предприятиеләр хезмәткәрләренең айлык уртача хезмәт хакы 35 мең сумга җитте (35 100,0 сум), бу, 2022 елның шушы чорына караганда, 9,5 процентка күбрәк (2022 елның 9 ае – 32 070,0 сум).
2023 елда үзмәшгульләр саны буенча тотрыклы уңай динамика күзәтелә. Ел башына (80 921) үсеш 27 меңнән артык кешене (27 265, яки 33,7%) тәшкил итте. Хисап елы ахырына аларның саны 108 меңнән артык (108 186) булды. 
2023 елда муниципаль ярдәм чаралары да гамәлдә булды.
2023 елның ноябрендә Казан шәһәрендә 33 реклама корылмасы урнаштыру буенча 10 елга шартнамәләр төзү хокукына электрон сатулар үткәрелде. Бу шул исәптән 2022 елда депутатлар тарафыннан бердәм реклама операторы турындагы закон проектын гамәлдән чыгару буенча башкарылган эш нәтиҗәсе дә булып тора.
Шәһәр икътисадына инвестицияләр җәлеп итү эшен өйрәнү өчен Казан шәһәре Думасы депутатлары «Химград» технополисында булдылар. Технополиста 367 резидент бар, аларның күпчелеге аз тонналы химия, полимерларны кабат эшкәртү, нанотехнологияләр, ресурслар саклау һәм энергия нәтиҗәлелеге, медицина технологияләре өлкәсендә эшли.
Шулай ук депутатлар «Мастер Клининг» җаваплылыгы чикләнгән җәмгыяте һәм шәхси эшмәкәр Н.В.Казаев  предприятиеләрендә булдылар.
«Мастер Клининг» җаваплылыгы чикләнгән җәмгыяте төрле текстиль эшләнмәләрне арендалау буенча хезмәтләр күрсәтүче булып торган «Коттон Вэй» җаваплылыгы чикләнгән җәмгыяте компанияләре төркеменә керә. Компаниядә 2024 елга Татарстан Республикасына һәм Казан шәһәренә предприятие  инвестицияләренең гомуми суммасы 3 млрд сумнан артык булыр дип исәплиләр, 290 эш урыны булдыру планлаштырыла. Чит ил технологияләрен һәм җиһазларын куллануга карамастан, компания кооперация элемтәләрен саклап кала алды һәм җитештерүне киңәйтергә планлаштыра.
Шәхси эшмәкәр Н.В.Казаев CITY STAR бренды белән хатын-кызлар киемнәре чыгара. Компаниягә 2017 елда нигез салынган, 2020 елның июленнән «Химград» технополисында эшчәнлек алып бара. Әзер продукция җитештерү күләме аена 7-8 мең берәмлек тәшкил итә. Даими яңартыла торган үз дизайнерлык киеме линиясе эшләнгән.
Шулай ук Казан шәһәрендә туризмны үстерү перспективаларына да зур игътибар бирелде. 
 2023 елда Казан Кремлендә 4 миллионнан артык кунак булды. Аналитик компания мәгълүматлары буенча 2023 елның 10 аенда туристлар һәм экскурсиядә булучылар чыгымнары 19,2 млрд сум тәшкил итте, бу – 2022 ел күрсәткеченнән 52 процентка артык. 
Масштаблы чаралар оештыру буенча бай тәҗрибә һәм спорт объектлары базасы нык булу нәтиҗәсендә Татарстан башкаласы халыкара дәрәҗәдәге иң эре ярышларны кабул итәргә әзер. 
2024 елда Казан шәһәрендә тарихта беренче тапкыр «Киләчәк уеннары» – спорт, фән һәм технологияләр үзара кисешкән зур спорт вакыйгасы узачак. 
2024 елның июнендә Казан шәһәре БРИКС уеннарын – 2024 елда Россиядәге  иң глобаль Олимпиада алды  спорт вакыйгасы. Ярышлар 12 төрле объектта узачак, якынча 50 илдән спортчылар көтелә. 
Ә 2024 елның иң масштаблы чарасы БРИКС саммиты булачак, аңа бүген үк бөтен ил, республика һәм шәһәр әзерләнә.
2023 елда хосусыйлаштыру планы кысаларында өйрәнелгән мәсьәләләрнең берсе акционерлык җәмгыятьләренә үзгәртелергә тиешле муниципаль унитар предприятиеләр исемлеге булды. Муниципаль милек структурасын оптимальләштерү, Казан шәһәре бюджетының керем өлешен тулыландыру, муниципаль милекне акционерлык җәмгыятьләренең устав капиталларына Казан шәһәре муниципаль берәмлеге өлеше өчен түләү буларак кертүне тәэмин итү максатыннан исемлеккә үзгәрешләр кертелде.
Бюджет һәм салым сәясәте
Казан шәһәре бюджетын формалаштыру, кабул итү һәм аның үтәлешен контрольдә тоту мәсьәләләре депутатларның игътибар үзәгендә булды.  2023 ел дәвамында Казан шәһәре Думасы депутатлары тарафыннан шәһәр бюджетына биш тапкыр үзгәрешләр һәм өстәмәләр хупланды һәм кертелде.
2023 ел бюджеты, узган еллардагы кебек үк, социаль мәсьәләләрне хәл итүгә йөз тотты: акчаларның 82 проценты социаль-мәдәни өлкәне үстерүгә юнәлтелде. Социаль яктан әһәмиятле чыгымнар – Казан шәһәренең муниципаль казна, бюджет һәм автоном учреждениеләр хезмәткәрләренең хезмәт хакы, муниципаль учреждениеләрнең коммуналь түләүләре, бюджет һәм автоном учреждениеләрнең муниципаль биремнәрен үтәүгә субсидияләр, белем бирү учреждениеләрендә укучыларның туклануын тәэмин итүгә чыгымнар, балалар мәктәпкәчә белем бирү учреждениеләренә йөргән өчен ата-аналар түләвенең бер өлешен компенсацияләү буенча түләүләр, баланы опекун гаиләсендә һәм тәрбиягә алган гаиләдә тәрбияләгән өчен пособиеләр, балаларны гаиләләргә тәрбиягә алган ата-аналарга өстәмә түләүләр, укытучыларга сыйныф җитәкчелеге өчен стимуллаштыру характерындагы түләүләр, җәмәгать транспорты хезмәтләреннән һәм мунча хезмәтләреннән тигез файдалануны тәэмин итү өчен гражданнарның аерым категорияләренә бирелә торган ташламалар тулы күләмдә финансланды.
Шәһәр төзелеше һәм торак-коммуналь хуҗалык
Хисап елында депутатлар шәһәр территориясен төзекләндерү, халыкка транспорт хезмәте күрсәтүне яхшырту, Казан шәһәр округының генераль планын, Шәһәр төзелешен проектлауның җирле нормативларын, Шәһәрнең җирдән файдалану һәм төзелеш кагыйдәләрен, Шәһәрне төзекләндерү кагыйдәләрен гамәлгә ашыру, шулай ук күрсәтелә торган торак-коммуналь хезмәтләрнең сыйфатын күтәрү мәсьәләләренә аерым игътибар бирде.
Шәһәр төзелеше өлкәсендә хокукый җайга салуны камилләштерү, Казан шәһәре халкы өчен уңай тормыш шартлары тудыру максатыннан депутатлар тарафыннан Казан шәһәренең җирдән файдалану һәм төзелеш кагыйдәләренә 46 тапкыр үзгәрешләр хупланды һәм кертелде.
Казан шәһәре Думасы тарафыннан Татарстан Республикасы Дәүләт Советына «Казан шәһәрендәге районнар чикләре турында»гы Татарстан Республикасы законына үзгәрешләр кертү һәм Казан шәһәренең Совет районы составына – Фәнни шәһәрчек һәм «Курган» җирләү комплексы территориясен, Идел буе районы составына «Динамо» биатлон комплексы территориясен кертү турында закон чыгару инициативасы кертелде. Законнарда каралган процедураларны үтәү максатыннан алдан ачык тыңлаулар үткәрелде. Фикер алышу нәтиҗәләре буенча муниципаль берәмлекләрдә яшәүчеләр инициативаны хуплады.
2023 елның декабрендә Татарстан Республикасы Дәүләт Советы тарафыннан тиешле закон кабул ителде. Үзгәрешләрне исәпкә алып, Совет районында халык саны якынча 600 кешегә артты.
2023 елның гыйнварында коммуналь хезмәтләр өчен түләү күләмен арттыру мәсьәләсе буенча мөрәҗәгатьләр саны артуга бәйле рәвештә Казан шәһәре Думасы депутатлары торак-коммуналь оешмалар, Татарстан Республикасы Тарифлар буенча дәүләт комитеты, Казан шәһәре Башкарма комитеты вәкилләре белән берлектә законнарда билгеләнгән чик нормативлардан артып китү очраклары буенча тарифларны игътибар белән өйрәнделәр. Утырышлар нәтиҗәләре буенча халык арасында мәгълүмат җиткерү-аңлату эшләре үткәрелде.
Капиталь ремонт программаларын гамәлгә ашыруны контрольдә тоту максатыннан Казан шәһәре Думасы депутатлары Казан шәһәренең социаль өлкә объектларында капиталь һәм агымдагы ремонт буенча чаралар һәм кертелгән объектлар белән танышты. Депутатлар  татар телендә белем бирүче 18 номерлы «Галәм» гимназиясендә, «Сандугач» дип аталган 13 номерлы яңартылган китапханәдә һәм П.И.Чайковский исемендәге 1 номерлы балалар музыка мәктәбендә булдылар.
Депутатлар барган беренче объект Кол Гали урамындагы 13 йортта урнашкан татар телендә белем бирүче 18 номерлы «Галәм» гимназиясе булды. Элегрәк депутатлар белем бирү учреждениесендә берничә тапкыр булган иделәр һәм балаларга белем бирү өчен канәгатьләнерлек шартлар булмавын билгеләп үттеләр. Реконструкциягә кадәр гимназия ике корпустан тора иде: башлангыч сыйныфлар – элек балалар бакчасы булган кечкенә бинада, ә          5-11 сыйныф укучылары якындагы 42 номерлы мәктәпнең өченче катында укый иделәр. Укытучылар бер корпустан икенче корпустагы ашханәгә кадәр балаларны һәрвакыт озатып йөрергә мәҗбүр булдылар. Депутатлар Казан шәһәре Думасы сессияләрендә гимназиядә янкорма төзү һәм капиталь ремонт үткәрү кирәклеге турында мәсьәләне берничә тапкыр күтәрделәр.
Эшләр башкарганнан соң, гимназиянең үз мәйданы шактый киңәйде –  2,6 мең кв.метрдан 10,6 мең кв.метрга кадәр җитте, ә проект буенча урыннар саны 240 тан 540 урынга кадәр артты. Заманча уку сыйныфлары, яңа актлар һәм спорт заллары, 200 урынга исәпләнгән ашханә, якты атриум булган ял зонасы оештырылды. Депутатлар балаларга белем бирү өчен тудырылган шартларның югары дәрәҗәдә булуын билгеләп үттеләр.
Депутатлар барган икенче объект 13 номерлы китапханә булды. Яңартылган китапханә Wi-Fi-зоналар белән җиһазландырылган, анда килүчеләр китапханәнең компьютер җиһазларыннан файдалана яки үз ноутбуклары белән эшли ала. Китапханәнең китаплар фонды 70 меңгә якын нөсхәдә китап һәм вакытлы басмаларны тәшкил итә. Реконструкциядән соң фонд яңа әдәбият белән тулыландыру хисабына 60 процентка яңартылды. Укучыларга китапханә ресурсларыннан: «ЛитРес» автоматлаштырылган базасындагы басма һәм электрон китаплардан файдалануның вариатив мөмкинлеге бирелде.
Горький урамындагы 22/26 йортта урнашкан 1 номерлы балалар музыка мәктәбендә депутатлар тулысынча яңартылган музейда булдылар.
«Хайваннар белән җаваплы эш итү турында»гы закон таләпләре кысаларында хуҗасыз калган хайваннар санын контрольдә тоту һәм җайга салу проблемаларын хәл итү буенча актив эш алып барылды.
Казан шәһәрендә хайваннарны аулау, транспортировкалау, аларга карата ветеринария процедураларын башкару һәм хайваннарны приютта тотуга подрядчы оешманы сайлау буенча конкурслар үткәрелде, шәһәр халкында хайваннарга карата җаваплы мөнәсәбәт формалаштыру, тәрбия һәм белем бирү эшләре җайга салынды.
Балалар бакчаларында һәм мәктәпләрдә балалар түбәндәге белем бирү программалары буенча яңа белемнәр ала: «Ияләштергән хайваннар өчен без җаваплы», «Биоэтика», «Тәпиле дәресләр», «Игелек дәресләре». «Дуслык тәпие» грант конкурсы гамәлгә ашырыла, приютлардагы песиләр һәм этләр күргәзмәләре, төрле волонтерлык инициативалары үткәрелә.
Шул ук вакытта, депутатлар билгеләвенчә, эшчәнлек алып бара торган бәяләр 2017 елда расланган. Алар ягулык-майлау материалларына, препаратларга, азык һәм энергия ресурсларына чынбарлыктагы чыгымнарны каплый алмый. Моннан тыш, 2022 елда шәһәрдә уздырылган сан алу нәтиҗәләре буенча 2022 елда тотылырга һәм стерилизацияләнергә тиешле 4700 эт булган. Бу – нормативлар буенча билгеләнгән саннан өчтән бергә артык. Депутатлар хайваннардагы авыруларны кисәтү һәм бетерү, аларны дәвалау, хуҗасыз хайваннарны тоту һәм аларны тәэмин итү, халыкны кеше һәм хайваннар өчен уртак булган авырулардан саклау буенча чаралар үткәрүне оештыру өлкәсендә аерым дәүләт вәкаләтләрен гамәлгә ашыру өчен җирле бюджетларга бирелә торган субвенцияләр күләмен исәпләүне актуальләштерү кирәклеге турында карар кабул иттеләр.
Мәгариф, мәдәният һәм милли мәсьәләләр
Депутатлар корпусы эшчәнлегенең өстенлекле юнәлеше Казан шәһәрендә мәгариф системасын үстерү булды.
Депутатлар күтәргән һәм карап тикшергән иң мөһим мәсьәләләр:
· Казан шәһәрендәге мәгариф учреждениеләренең куркынычсызлыгы һәм террорчылыктан сакланган булуы;
· укучыларда гражданлык һәм ватанпәрвәрлек тәрбияләү;
· 3 яшькә кадәрге балалар өчен мәктәпкәчә белем алу мөмкинлеген тәэмин итү;
· утырышларында авыру дәрәҗәсенә бәя бирелә һәм баланың индивидуаль белем алу маршруты билгеләнә торган психологик-медицина-педагогик комиссия эшчәнлегенең нәтиҗәлелеген күтәрү;
· балаларны сыйфатлы туклану белән тәэмин итү.
2022-2026 елларга Казан шәһәре халкының наркотиклар куллануын профилактикалау программасын гамәлгә ашыру барышын өйрәнеп, мәгариф, мәдәният һәм милли мәсьәләләр буенча даими комиссия һәм шәһәр халкының сәламәтлеген һәм әйләнә-тирә мохитне саклау буенча даими комиссия депутатлары шәһәрдәге белем бирү учреждениеләренең наркоманияне, тәмәке тартуны профилактикалау һәм укучыларның сәламәт яшәү рәвешен формалаштыру буенча эше белән таныштылар. Психоактив матдәләр куллануны профилактикалау кабинетларының шәһәр смотр-конкурсында җиңү яулаган Киров районының Хәрби-патриотик белем бирү үзәгендә – А.И.Чехов исемендәге 67 номерлы мәктәптә депутатлар «SаМоSтоятельные дети» наркотикларга каршы республика  проектының мәктәп базасында оештырылган «Эрон» отряды эшчәнлеге белән таныштылар.
Отряд мәктәп базасында укучылар һәм укытучылар белән тренинглар һәм зарядкалар үткәрә, яшүсмерләрнең сәламәт яшәү рәвешенә юнәлдерелгән наркотикларга каршы күпсанлы акцияләрдә даими катнаша, шулай ук наркоманияне, алкоголь продукциясе һәм наркотик матдәләр куллануны профилактикалау буенча үз мәктәп газетасын чыгара. Депутатлар әлеге тәҗрибәне шәһәр мәктәпләренә  җәелдерергә кирәклеге турында карар кабул итте һәм мәктәп укучыларында төрле бәйлелекләрне ачыклау методикасын актуальләштерү буенча йөкләмә бирде.
Киров районының 182 номерлы политехник лицеенда мәктәп психологлары катнашында депутатлар наркотик куллануны беренчел профилактикалау һәм наркотикларга каршы эшчәнлекне камилләштерү мәсьәләләре буенча фикер алыштылар. Белем бирү учреждениесендә физик культура һәм спорт белән шөгыльләнү өчен шартлар тудырылган, мәктәп укучыларына кисү һәм тегү, кулинария, агачтан ясау һәм слесарьлык эше күнекмәләрен бирү өчен технология укыту кабинетлары булдырылган.
Озак вакыт дәваланучы балалар өчен белем бирү процессын оештыру максатыннан мәгариф, мәдәният һәм милли мәсьәләләр буенча даими комиссия һәм Казан шәһәре Думасының «Өмет – Надежда» хатын-кыз депутатлары берләшмәсе составында Казан шәһәре Думасы депутатлары Казан шәһәренең балалар онкология, гематология һәм хирургия үзәге эшен өйрәнделәр. Бүгенге көндә клиникада 5 сыйныф бар, анда 16 педагог-тәрбияче һәм 3 педагог-методист эшли. Аларның барысы да тиешле сертификатларга ия һәм махсус укыту узган.
Балалар онкологиясе үзәгендә оештырылган сыйныфларның өстенлекле ягының берсе – билгеләрне өлгереш табелена кертү мөмкинлеге, ә укучы өчен – алдагы сыйныфка күчү мөмкинлеге.
Өзлексез белем алу тәҗрибәсен өйрәнү максатыннан депутатлар 35 номерлы лицей каршындагы мәктәпкәчә белем бирү бүлегендә, шулай ук белем бирү оешмасының үзендә дә булдылар. Һөнәри юнәлеш бирү эше мәктәпкәчә бүлектә үк башлана, аннары, шәхси сәләтләр исәпкә алынып, укучылар беренче сыйныфка укырга керә. Төп мәктәп программасыннан тыш, укучылар эзләнү-тикшеренү эшчәнлеге белән шөгыльләнә, экспедицияләрдә, геология буенча олимпиадаларда катнаша һәм фәнни-тикшеренү эшчәнлегенә җәлеп ителә. Шулай ук лицейда «Космик системалар инженериясе» компетенция үзәге уңышлы эшләп килә. Анда укучылар инженерлык технологияләре өлкәсендә белем ала.
Белем бирү учреждениеләрендә, шәһәр читендәге лагерьларда туклануны оештыру мәсьәләләрен мәгариф, мәдәният һәм милли мәсьәләләр буенча даими комиссиянең махсус контролендә тоту эше дәвам иттерелә.
Депутатлар үз сайлау округы территориясендә парламент дәресләрен оештыруда һәм уздыруда катнашты.
Казан шәһәре мәгариф учреждениеләрендә террорчылыктан саклануга бирелгән бюджет акчаларыннан файдалануны контрольдә тоту максатыннан депутатлар тикшерү кәгазьләрен тутыру өчен һәм тулысынча финансланмаган чараларны теркәү өчен мәктәпләргә һәм балалар бакчаларына барып тикшерү эшен дәвам итте.
Яшьләр сәясәте, физик культура һәм спорт үсеше
Түбәндәге мәсьәләләр зур әһәмияткә ия булды:
· яшьләргә патриотик тәрбия бирү;
· балаларның һәм яшьләрнең җәйге сәламәтләндерү ялын оештыру;
· икенче чакырылыш Казан шәһәре яшьләр парламенты составын формалаштыру.
«Казан шәһәрендә яшьләргә патриотик тәрбия бирү, яшьләр иҗтимагый оешмалары эшчәнлеге, волонтерлык хәрәкәтен үстерү һәм хәйрия эшчәнлеген үстерү турында»гы мәсьәләне өйрәнү кысаларында Шәһәр Думасы депутатлары Совет районының 171 номерлы мәктәбендә булды. Мәктәптә Хәмид Мөштәри һәм Рәшит Ваһапов исемендәге музейлар ачылды. Аларны оештыру тарихы турында экскурсия алып баручы ролендәге укучылар сөйләде. «Яшь патриот» яшь армияче отрядларын әзерләү буенча актив эш алып барыла. Мәктәп Җирле иҗтимагый хәрби хәрәкәт ветераннары оешмасы, «Щит Отечества» Татарстан Республикасы чик буе һәм башка гаскәрләренең запас хәрби хезмәткәрләре белән тыгыз элемтәдә тора, сыйныф сәгатьләре үткәрелә, укучыларның Россия шәһәрләре буйлап сәфәрләре оештырыла, ветераннар шефлыкка алына.
Шәһәр яны сәламәтләндерү лагерьларында балаларның җәйге ялы шартларын бәяләү максатыннан депутатлар Татарстанның Лаеш районындагы «Нармонка» балалар лагеренда күчмә киңәшмә үткәрде.
Депутатлар Россия Федерациясе һәм Татарстан Республикасы дәүләт гимннарын башкарудан һәм флаг чыгарудан башланган хәрби-патриотик чарада катнашты. Депутатлар медицина кабинеты, торак корпуслар эшләре һәм лагерьда туклануны оештыру белән танышты.
Киңәшмә йомгаклары буенча депутатлар лагерьларны капиталь ремонтлау буенча республика яисә федераль программаларына «Нармонка» лагерен кертүгә ирешү бурычын куйды. Моннан тыш, Казан шәһәре Башкарма комитетына башка төбәкләр мисалында дәүләт-шәхси партнерлык нигезендә лагерьлар төзү һәм реконструкцияләү тәҗрибәсен өйрәнү кирәклеге турында киңәш бирелде.
2023 елның җәйге сәламәтләндерү кампаниясе нәтиҗәләре буенча шәһәрнең балалар лагеренда барлыгы 44 мең казанлы ял итте. Моның өчен 146 мәктәп яны, 27 шәһәр яны һәм палаткалардан торган ике лагерь җәлеп ителде. Шулай ук Казан шәһәрендә яшәүче балалар Татарстан Республикасы Яшьләр эшләре министрлыгы, Татарстан Республикасы Мәгариф һәм фән министрлыгы лагерьларында, предприятиеләр лагерьларында һәм Кара диңгез яр буйларында ял итте.
Казан шәһәрендә җәйге сәламәтләндерү кампаниясен финанслауның гомуми күләме 484,54 млн сум тәшкил итте.
2023 елда Казан шәһәре балалар лагерьларының җәйге кампаниясе буенча «Җәйге тарихлар шәһәре» бердәм концепциясе эшләнде. Балаларга һәм ата-аналарга шәһәрдә яшәүчеләрне Казан белән бәйли торган тарихларны: шәһәрнең Казанны таныткан күренекле кешеләре – галимнәр, спортчылар, рәссамнар, биючеләр, шагыйрьләр тарихын искә төшерү тәкъдим ителде.
Казан шәһәрендә беренче тапкыр профильле сыйныфларда укучы һәм табиб булырга теләгән Казан укучылары өчен медицина сменалары оештырылды. Проектта 70 тән артык бала катнашты.
«Восток» лагеренда сәламәтлеге ягыннан мөмкинлекләре чикләнгән балалар өчен олылар катнашында «БЕЗ. Чиге булмаган иҗат» дигән смена оештырылды. Анда 89 кеше, шул исәптән Республика спорт-адаптация мәктәбе укучылары катнашты.
Гамәлдәге законнар нормалары нигезендә аерым категориягә караган гражданнарга социаль ярдәм чаралары күрсәтелде. Катлаулы тормыш хәленә дучар булган 669 бала лагерьларда бушлай ял итте.
Балаларны лагерьга бушлай җибәрү мөмкинлеге махсус хәрби операциядә катнашучылар гаиләләренең барысына да бирелде. Җәй дәвамында Казан шәһәре лагерьларында әлеге категориягә караган 291 бала ял итте.
2023 елда Казан шәһәре Думасы каршындагы II чакырылыш Яшьләр парламенты составы формалаштырылды. Аңа 25 кеше керде, тагын 9 кеше резервка билгеләнде. Конкурс бер урынга 2 кешене тәшкил итте.
Шәһәр халкының сәламәтлеген һәм әйләнә-тирә мохитне саклау  
«Казан шәһәре халкының наркотиклар куллануын, тәмәке тартуын кисәтү һәм сәламәт яшәү рәвешен булдыру турында»гы мәсьәлә депутатларның аерым контролендә торды.
Никотинлы продукцияне һәм аны куллану өчен җайланмаларны – вейпларны, электрон тәмәкеләрне сатканда чикләүләрне үтәү мәсьәләсе буенча Казан шәһәре Думасы һәм Татарстан Республикасы Дәүләт Советы депутатларының уртак утырышы үткәрелде. Муниципаль хакимият органнары, Роспотребнадзор, прокуратура, иҗтимагый оешмалар, сәламәтлек саклау учреждениеләре вәкилләренең карашлары өйрәнелде.
Шулай ук әлеге мәсьәлә Татарстан Республикасы Сәламәтлек саклау министрлыгы, Республика наркология диспансеры белән берлектә өйрәнелде. Казан шәһәренең барлык районнарындагы 64 яшьләр-яшүсмерләр клубы кергән «Яшүсмер» яшьләр сәясәте учреждениеләре челтәре эше анализланды.
Депутатлар гомуми белем бирү оешмаларында «Татулаштыручы мәктәп хезмәтләре» проектын гамәлгә ашыручы «Ышаныч» психология үзәгендә булды. «Ышаныч» үзәге 114 мәктәп белән хезмәттәшлек итә.
Казан шәһәрендә элек психоактив матдәләргә бәйле булган, медицина реабилитациясе узган һәм социаль тернәкләндерүгә мохтаҗ затлар белән эшләүнең уникаль практикасын «Роза ветров» үзәге («12 шагов» программасы) гамәлгә ашыра.
Казан шәһәренең 155 меңнән артык бала белем ала торган 169 муниципаль гомуми белем бирү учреждениесендә эчке күзәтүдә торучы укучылар белән даими рәвештә чаралар, профилактика әңгәмәләре, сәламәт яшәү рәвешен формалаштыру һәм хокук бозуларны булдырмау акцияләре үткәрелә. Социаль яктан имин булмаган гаиләләрдәге балаларга игътибар бирелә. Үз-үзен тотуда җитешсезлекләрне һәм бәйлелек ихтималын ачыклау өчен ел саен уздырыла торган социаль-психологик тест үткәрү ярдәм итә. 2023 уку елында тестны Казан шәһәренең 169 гомуми белем бирү оешмасындагы 46 меңнән артык 13 яше тулган 7-11 сыйныф укучысы узды.
Үткәрелгән киңәшмәләр нәтиҗәләре буенча никотинлы продукцияне сатуга өстәмә чикләүләр кертү кирәклеге турында Казан шәһәре Думасы депутатлары тарафыннан Татарстан Республикасы Дәүләт Советына инициатива җибәрелде.
Республика клиник хастаханәсендә күчмә утырыш кысаларында депутатлар хастаханәдә булу һәм дәвалау процедураларын уздыру өчен уңайлы шартлар тудырырга ярдәм иткән цифрлы һәм мәгълүмат технологияләрен гамәлгә кертүгә бәйле модернизация белән танышты.
Законлылык, хокук тәртибе һәм җирле үзидарә мәсьәләләре  
Шәһәр Думасы алдында торган бурычларның берсе – норматив-хокукый база булдыру. Әлеге максат белән депутатлар тарафыннан Казан шәһәре Думасының күп карарлары кабул ителде. Узган елда законлылык, хокук тәртибе һәм җирле үзидарә мәсьәләләре даими комиссиясе тарафыннан 65 тән артык материал карап тикшерелде.
Депутатлар тарафыннан халыкның катнашуы кирәк булган «Казан шәһәре муниципаль берәмлеге Уставы турында»гы, «Казан шәһәрендә ачык тыңлауларны оештыру һәм уздыру тәртибе турында»гы, «Казан шәһәре муниципаль берәмлегендә коррупциягә каршы сәясәтне гамәлгә ашыру турында»гы, «Казан шәһәрендә территориаль иҗтимагый үзидарәне оештыру тәртибе турында»гы һәм шәһәрнең тормыш эшчәнлеген тәэмин итүгә юнәлдерелгән башка мәсьәләләр карап тикшерелде.  
Казан шәһәрендә территориаль иҗтимагый үзидарәне оештыру эше дәвам итте. 

Казан шәһәре Думасы, Казан шәһәре Башкарма комитеты тарафыннан консультатив, оештыру-методик эш алып барыла, Территориаль иҗтимагый үзидарә эшен оештыруда гражданнарның инициатив төркемнәренә ярдәм күрсәтелә.
Ярдәм күрсәтү һәм аңлату эшләре алып бару өчен территориаль иҗтимагый үзидарә җитәкчеләре белән семинарлар оештырыла, анда территориаль иҗтимагый үзидарәнең үз территорияләрен үстерү мәсьәләләрен хәл итүдә катнашу тәртибе, республика конкурсларында катнашу һәм республика бюджетыннан бүлеп бирелгән максатчан грант акчаларын файдалану мәсьәләләре карап тикшерелә.
Депутатлар шулай ук «Олимпиец» территориаль иҗтимагый үзидарәсендә һәм «Красная Горка» территориаль иҗтимагый үзидарәсендә булдылар, алар «Татарстан Республикасының 2022 елгы иң яхшы территориаль иҗтимагый үзидарәсе» конкурсы нәтиҗәләре буенча өченче урынны яуладылар һәм проектларны тормышка ашыруга 430 мең сум күләмендә грантлар алдылар.
Депутатлар шәһәрдә һәм транспорт объектларында иҗтимагый тәртипне тәэмин итү, шулай ук Казан шәһәрендә юл хәрәкәте иминлеген тәэмин итү мәсьәләләренә элеккечә аерым игътибар бирә.   
Узган елда депутатлар Россия Эчке эшләр министрлыгының Транспорттагы Казан линиясе идарәсе вәкилләре катнашында утырыш уздырдылар һәм аларны тыңладылар. Нәтиҗәдә, депутатлар Казан шәһәрендә хокук саклау органнары тарафыннан шәһәр халкының имин яшәвен һәм шәһәрдә зур халыкара чаралар уздыруны, шулай ук һава, су һәм тимер юл транспорты объектларында башкала халкының һәм кунакларының иминлеген тәэмин итү буенча барлык кирәкле чараларның башкарылуын билгеләп үттеләр. 
Сайлаучылар һәм халык белән эшләү
Депутатлар үз округларында һәм сәяси партияләрнең җәмәгатьчелекне кабул итү бүлмәләрендә халыкны кабул итә.
Сайлау кампаниясе барышында 800 дән артык рәсми наказ килде. Фракцияләр буенча: «ЕДИНАЯ РОССИЯ» – 600 дән артык, «СПРАВЕДЛИВАЯ РОССИЯ» – 106, «КПРФ» – 5, үз-үзләрен тәкъдим итүчеләр һәм башка депутатлар – 89.
Вакытында һәм сыйфатлы итеп башкару максатыннан барлык наказлар округлар буенча бүленде, Казан шәһәре Башкарма комитетының район администрацияләренә һәм структур бүлекчәләренә беркетелде. Президиум утырышында наказларны гамәлгә ашыру сроклары расланды, үтәү барышын Казан шәһәре Думасының тиешле даими комиссияләре депутатлары контрольдә тотты.
Наказларга ясалган анализ күрсәткәнчә, сайлаучылар иң күп проблемалар түбәндәге өлкәләрдә булуын билгеләде:
- төзекләндерү, юллар һәм ишегалларының торышы; 
- торак-коммуналь хуҗалык;
- экология;
- түбән хезмәт хакы һәм пенсияләр, хезмәт күрсәтүләргә югары тарифлар; 
- яшьләр сәясәте;
- шәһәрнең транспорт һәм транспорт инфраструктурасы эшләре;
- хастаханәләрдә медицина хезмәте күрсәтү.
Үткәрелгән эш нәтиҗәсендә барлык наказлар карап тикшерелде, мөрәҗәгать итүчеләргә җаваплар бирелде.
Шәһәр Думасы эшендә хәбәрдарлык 
Халыкка мәгълүмат бирү максатыннан сайлаучыларны кабул итү графигы, үткәрү көне һәм урыны күрсәтелеп, Казан шәһәре җирле үзидарә органнарының рәсми порталында урнаштырылды.
2023 елда Казан шәһәре җирле үзидарә органнары рәсми порталы (kzn.ru) аша һәр депутатка мөрәҗәгать итү мөмкинлеге белән «Депутатка мөрәҗәгать итәргә» сервисы эшен дәвам итте. Бу мөмкинлек гражданнар өчен депутатлар корпусыннан җавап алу процессын шактый гадиләштерде. Әлеге сервис аша барлыгы 400 мөрәҗәгать алынды, мөрәҗәгатьләрнең барысы да хәл ителде.
Хисап чорында Шәһәр Думасы үз эшен, сайлаучылар һәм шәһәр җәмәгатьчелеге өчен ачыклык һәм хәбәрдарлык принципларына нигезләнеп, башкарма хакимият белән тыгыз бәйләнештә алып барды.
Казан шәһәре Думасы регламенты һәм муниципаль хокукый актлар нигезендә барлык карарлар Казан шәһәре муниципаль берәмлегенең документлары һәм хокукый актлары җыентыгында бастырылды һәм Казан шәһәре җирле үзидарә органнарының рәсми порталында урнаштырылды.
Хәйрия эшчәнлеге һәм иҗтимагый эшчәнлек
2023 елда мобилизацияләнүчеләр һәм аларның гаиләләренә ярдәм итү буенча масштаблы эш дәвам итте. Һәр гаилә белән элемтә урнаштырылды, конкрет ярдәм чаралары эшләнде.
Гаиләләргә теләктәшлек белдерүдә һәм булышлык итүдә төп канал – «Игелекле Казан» автоном коммерциягә нигезләнмәгән оешманың кайнар линиясе. 
3192 мобилизацияләнүче гаиләсенә ярдәм күрсәтелә, аларда 18 яшькә кадәрге балалар тәрбияләнә. 
2530 кеше мәктәпләрдә һәм көллиятләрдә, 1 400 тән артык бала балалар бакчасында ике тапкыр бушлай туклана.  
Җәмәгать транспортында бушлай йөрү өчен 2466 транспорт картасы чыгарылды. 
Мобилизацияләнгән кешеләрнең гаиләләре 45 шәһәр мәдәният һәм спорт учреждениесе чараларын тамаша кылу мөмкинлегенә ия, «Батыр» картасы буенча 41 мең билет бирелде.
Яңа ел алдыннан Казан циркында шәһәр балалары өчен дүрт Яңа ел тамашасы булды, аларга бүләкләр тапшырылды. Махсус хәрби операциядә катнашучылар гаиләсендәге 3000 нән артык бала республика күләмендә үткәрелгән чыршы бәйрәмен тамаша кылды.
Алдынгы сафларда булган, шефлыкка алынган Лисичанск һәм Рубежное шәһәрләрендәге ватандашларыбызга, шулай ук якыннары хәрби бурычын үтәргә киткән кешеләргә ярдәм итү эше оештырылды. 
Шефлыкка алынган Лисичанск һәм Рубежное шәһәрләренә азык-төлек, медикаментлардан алып көнкүреш химиясенә һәм төзелеш материалларына кадәр 1300 тонна гуманитар ярдәм белән 12 рейс – 68 йөк автомобиле җибәрелде. 
Лисичанск шәһәре өчен гуманитар ярдәм җыюда Казан шәһәре Думасы депутатлары, шәһәрнең 350 дән артык предприятиесе һәм оешмасы, меңләгән казанлы катнашты. 
Көнкүреш шартларын оештыруда булышлык итүдән тыш, депутатлар мобилизацияләнүчеләр янына берничә тапкыр барды, аларга гуманитар ярдәм тапшырды.
«Казан шәһәре Думасы доноры көне» акциясе кысаларында Казан шәһәре Думасы депутатлары махсус хәрби операциядә катнашучыларга ярдәм йөзеннән кан тапшырды.
Барлыгы 16 донор госпитальләрдә дәваланучы хәрби хезмәткәрләр һәм шәһәрлеләр өчен, гомумән алганда, 7,2 литр кан бирде.
2024 елга бурычлар һәм эшчәнлекнең төп юнәлешләре
1. Бюджет үтәлешен һәм бюджет акчаларыннан файдалануны контрольдә тоту.
2. Стратегияне гамәлгә ашыру.
3. Татарстан Республикасы Рәисенең 2023 елның 14 сентябрендәге 639 номерлы «Татарстан Республикасында 2024 елны Фәнни-технологик үсеш елы дип игълан итү турында»гы указы кысаларында чараларны гамәлгә ашыру.
4. Казанда сәламәтлеге ягыннан мөмкинлекләре чикләнгән кешеләрнең тормыш сыйфатын яхшырту өчен шартлар тудыру.
5. Шәһәрнең экология ягыннан иминлеген арттыру, калдыкларны эшкәртүнең яңа стандартларын гамәлгә кертү.
6. Шәһәр ишегалларын төзекләндерү һәм яңа җәмәгать урыннарын (парклар, скверлар, яр буйлары) булдыру.
7. Шәһәр халкының тормыш дәрәҗәсен күтәрү һәм аларның керемнәрен арттыру, яңа эш урыннары булдыру һәм яшерен хезмәт базары белән көрәшү.
8. Шәһәр хуҗалыгының барлык өлкәләрендә заманча цифрлы технологияләрне гамәлгә кертү.
9. Белем бирү дәрәҗәсен күтәрү өчен шартлар тудыру, шул исәптән мәгариф учреждениеләрен төзү һәм капиталь ремонтлау.
10. Гражданнарны мәдәният учреждениеләре, яшьләр сәясәте хезмәтләре белән тәэмин итү өчен шартлар тудыру.
11. Төрле өлкәләрдә муниципаль контрольне (торак, җир контроле, капиталь ремонт, төзекләндерү контроле һ.б.) гамәлгә ашыру.
12. Шәһәр хастаханәләрендә, идарәче компанияләрдә халыкка хезмәт күрсәтү сыйфатын контрольдә тотуны гамәлгә ашыру.
13. Шәһәр халкы мәнфәгатьләрен яклау һәм халыкка социаль ярдәм күрсәтү чараларын саклау.
Башлык урынбасары                                                                       Е.А.Лодвигова
